
[᭔᭒ 42B]

᭔᭒

ᬓᬢᬄᬦᬾᬫᬲᬸᬯᬹᬃ᭞ᬳᬶᬭᬶᬂᬧᬓᬬᬸᬦᬦ᭄᭞ᬬᬾᬦ᭄ᬢᭀᬂᬜᬵᬓ᭄ᬤᬾᬄᬩᬓᬮ᭄ᬳᬶᬭᬶᬤ᭄᭞ᬧ᭄ᬦᬾᬓᬂᬓᬧᬭᬳᬸ᭞ᬧᬳᬸᬭᬸᬧᬂᬩᬳᬦ᭄ᬳᬧ᭄ᬬᬸᬦ᭄᭞ᬳᬶᬩᬕᬸᬲ᭄ᬤ᭄ᬬᬵᬃᬱᬳᬢᬹ᭠

ᬭᬾ᭞ᬢᬶᬢ᭄ᬬᬂᬫᬶᬦ᭄ᬤᬄᬤᬾᬯᬭᬢᬸ᭞ᬢᬶᬢ᭄ᬬᬂᬦᬸᬦᬲ᭄ᬲᬶᬦᬵᬫ᭄ᬧᬹᬭᬵ᭞ᬢᬶᬢ᭄ᬬᬂᬗᬶ᭠ᬭᬶᬂᬧᬓᬬᬸᬦᬦ᭄᭟ᬕᬸᬲ᭄ᬢᬶᬜᭀᬫᬦ᭄ᬲᬫᬶᬭᬡᬫᬵᬢᬹᬃ᭞ᬢᬶᬢ᭄ᬬᬂᬲᬧᬸᬦᬶᬓᬵ᭞ᬫᬦᬸ

ᬦᬲ᭄ᬲᭂᬮᬸᬢ᭄ᬕᬭᬦ᭄ᬢᬶᬫ᭄᭞ᬕᬸᬲ᭄ᬢᬶᬳᬕᬸᬂᬕᬸᬫᬸᬬᬸ᭞ᬢᬸᬫᬸᬮᬶᬳᬮᭀᬦ᭄ᬳᬫᬸᬯᬸᬲ᭄᭞ᬦᬄᬓᬾᬢᬚᬶᬦᬶᬦ᭄ᬲ᭄ᬬᬧᬾ᭞ᬩᬕᬸᬲ᭄ᬤ᭄ᬬᬵᬃᬱᬳᬦᬸᬳᬸᬦ᭄᭞ᬢᬦ᭄ᬓᭀᬘᬧ᭄ᬧᬸᬧᬸᬢ᭄ᬫᬫ᭄ᬩᬸ᭠

ᬮᬂᬳᬶᬕᬸᬲ᭄ᬢᬶᬳᬕᬸᬂᬫᬓᭂᬫ᭄ᬩᬃ᭟ᬓᬢ᭄ᬗᬄᬢᬗ᭄ᬓᬶᬲᬾᬳᬩᬺᬫᬸᬭᬸᬩ᭄᭞ᬫᬾᬲᭂᬫ᭄ᬢᬹᬃᬳᬗᬸᬘᬧ᭄᭞ᬪᬬᬳᬶᬩᬤ᭄ᬬᬵᬃᬱᬚᬦᬶ᭞ᬢᬶᬫ᭄ᬩᬸᬗᬦ᭄ᬫᬸᬗ᭄ᬕ᭄ᬯᬶᬂᬚᭂᬫ᭄ᬩᬸᬂ᭞ᬩᬶᬩᬶᬄᬳᭂᬫ᭄ᬩᭀᬦ᭄ᬲ

[᭔᭓ 43A]

ᬫᬦᬶᬧᬸᬦ᭄᭞ᬫᬩ᭄ᬭᬶᬬᬕ᭄ᬭᬫᬾᬓ᭄ᬤᬾᬓᬾ᭞ᬕᬸᬲ᭄ᬢᬶᬲᬸᬮᬓ᭄ᬱᬡᬫᬯᬸᬲ᭄᭞ᬦᬄ᭠ᬓᬾᬫᬘ᭄ᬩᬹᬃᬲᬢ᭄ᬬᬦᬾ᭞ᬫᬸᬗ᭄ᬧᬸᬂᬩᬳᬦᬾᬦᬸᬩᬭᬓ᭄᭟ᬳᬶᬩᬕᬸᬲ᭄ᬤ᭄ᬬᬵᬃᬱᬫᭂᬦ᭄ᬤᭂᬧ᭄ᬫ᭠

ᬗᬸᬦ᭄ᬢᬸᬓ᭄᭞ᬓᬢ᭄ᬗᬄᬫᬓᭂᬫ᭄ᬩᬃ᭞ᬳᬸᬮᬢᬾᬚᭂᬚᭂᬄᬢᬦ᭄ᬲᬶᬧᬶ᭞ᬫᬗ᭄ᬮᬾᬩᬂᬲ᭄ᬬᬧ᭄ᬲᬫ᭄ᬧᬸᬦ᭄᭞ᬳᬬᬫᬾᬚ᭄ᬭᬶᬄᬓᬩᬸᬭᬸ᭞ᬫᬳᬶᬍᬳᬦ᭄ᬤᬶᬓᬮᬗᬦ᭄᭞ᬲᬸᬭᬓᬾᬫᬩᬢᬭᬸ

ᬩᬸᬄ᭞ᬳᬶᬕᬸᬲ᭄ᬢᬶᬳᬕᬸᬂᬜᬸᬯᬓᬂ᭞ᬫᬗᭂᬗ᭄ᬓ᭄ᬭᬾᬓ᭄ᬗᬕᭂᬫ᭄ᬲᬲᬢᬂ᭟ᬤᬶᬧᬬᬸᬦᬦ᭄ᬲᬶᬭᬕᬸᬲ᭄ᬢᬶᬳᬕᬸᬂ᭞ᬫᬩᬮᬶᬓ᭄ᬳᬬᬫᬾ᭞ᬫᬦᬭᬸᬂᬫᬦ᭄ᬢᬂᬫᬗᬶᬢᬶᬓ᭄᭞ᬫᬢᬶᬦᬾᬳᬶᬚᭀ

ᬲᬗ᭄ᬓᬹᬃ᭞ᬳᬶᬕᬸᬲ᭄ᬢᬶᬳᬕᬸᬂᬓᬚᬸᬮᬸᬓ᭄᭞ᬓ᭄ᬦᬵᬢᬼᬓ᭄ᬭᬶᬂᬥᬥᬦᬾ᭞ᬢᬸᬫᬸᬮᬶᬦᬶᬩᬓᬳᬦ᭄ᬢᬸ᭞ᬧ᭄ᬭᬫᬜ᭄ᬘᬦᬾᬭᬭᬦ᭄ᬢᬩᬦ᭄᭞ᬫᬦᬸᬮᬸᬂᬜᭂᬫᬓ᭄ᬫᬜᬸᬦ᭄ᬤᬂ᭟ᬓᬢᬸᬗ᭄ᬓᬸᬮ᭄ᬫ

